
Valmikiproktah Mahabharatatattvopadeshah

வால்மீகிப்ரோக்த: மஹாபா⁴ரததத்த்வோபதே³ஶ:

வால்மீகிருவாச ।
வேத³வ்யாஸ கிமாதௌ³ த்வம் ஶ்ரோதுமிச்ச²ஸிஸம்ப்ரதி ।
தத³ஹம் பா⁴ரதாதீ³நாம் வீஜம் தே ப்ரவதா³மி வை ॥ 1॥
வ்யாஸ உவாச ।
கீத்³ரு’ஶம் பா⁴ரதம் நாம கிம் ப²லம் தஸ்ய தத்³வத³ ।
கேந வாஹம் கரிஷ்யாமி கேந ஶக்திர்ப⁴வேந்மம ॥ 2॥
வால்மீகிருவாச ।
பா⁴ரதம் க்ரு’தவாந் பூர்வம் தே³வோ நாராயண:ஸ்வயம் ।
ராமாயணம் தஸ்ய வீஜம் பராத்பரதரம் மதம் ॥ 11॥
ஆதௌ³ ராமாயணம் தே³வோ ப்³ரஹ்மணே த³த்தவாந் புரா ।
த³த்தஞ்ச ப்³ரஹ்மணா மஹ்யம் ஶ்லோகப³த்³த⁴ம் மயா க்ரு’தம் ॥ 12॥
விஸ்தாரிதஞ்ச ருசிரம் வேதா³ர்த²ஸாரஸம்மதம் ।
புநஶ்ச பா⁴ரதம் கர்தும் ப்³ரஹ்மணா தே³ஶிதோऽப்யஹம் ॥ 13॥
நைவ ஸ்வீக்ரு’தவாந் பூர்வம் பா⁴ரதம் கர்துமேவ ச ।
பா⁴ரதஸ்ய விதா⁴நாய த்வம் நாராயணநிர்மித: ॥ 14॥
ராமாயணாச்ச விஸ்தீர்ணம் த்வம் மஹாபா⁴ரதம் குரு ।
ராமாயணபரீபாட்யா த்வம் மஹாபா⁴ரதம் குரு ॥ 15॥
ராமாயணஸ்ய காவ்யஸ்ய பா⁴ரதஸ்ய ச வை முநே ।
விஶேஷாத் ஶ‍்ரு’ணு மத்³வாக்யாந்நாராயணநிரூபிதம் ॥ 16॥
ஏக ஏவ ஸ்வயம் தே³வ: பரமாத்மா விபு: ⁴ ப்ரபு: ⁴ ।
காலாகாஶஸ்வரூபோऽஸௌ ஸுக²து:³க²விவர்ஜித: ॥ 17॥
ஸோऽயம் மாநுஷதாம் க³த்வா ஸ்வேச்ச²யா கமலாபதி: ।
சிக்ரீட³ ஜக³தீமத்⁴யே ரக்ஷோவத⁴ச்ச²லேந வை ॥ 18॥

த⁴ர்மாம்ஶ்ச த³ர்ஶயாமாஸ வர்ணாஶ்ரமவிபா⁴க³ஶ: ।
அஹம் தத்³வர்ணயிஷ்யாமி காவ்யம் ராமாயணாஹ்வயம் ॥ 19॥
பரமாத்மஸ்வரூபஸ்ய ஸீதாநாத²ஸ்ய சேஷ்டிதம் ।
வர்ணிதம் சைகரூபஸ்ய தச்ச²ரீரவிஶேஷவத் ॥ 20॥
ஸஏவ தே³வோ ப⁴க³வாந் க்ரு’ஷ்ண: கமலலோசந: ।
ஜீவத்³விதீயஶ்சிக்ரீட³़ பூ⁴பா⁴ரக்ஷயஹேதவே ॥ 21॥
ஜீவாத்மபரமாத்மாநௌ நரநாராயணாவுபௌ⁴ ।
அர்ஜுநஶ்ச ததா² க்ரு’ஷ்ணஸ்தாவேவ ஸ்வேச்ச²யா ஸ்தி²தௌ ॥ 22॥
பஞ்சாநாம் பாண்டு³புத்ராணாம் த்ரு’தீயோ யோऽர்ஜுநோ நர: ।
க்ரு’ஷ்ணஶ்ச தே³வகீபுத்ரோ வாஸுதே³வோऽகி²லார்த்திஹா ॥ 23॥
நாராயணோ வாஸுதே³வோ நரஶ்சைவார்ஜுநாஹ்வய: ।
நரநாராயணமயம் தந்மஹாபா⁴ரதம் விது:³ ॥ 24॥
ஏகம் நாராயணமயம் க்ரு’தம் ராமாயணம் மயா ।
ராமாயணே பா⁴ரதே ச விஶேஷோऽயமுதா³ஹ்ரு’த: ॥ 25॥
கோ³பநீயோ ஹ்யயம் பந்தா² ந வாச்யம் யஸ்ய கஸ்யசித் ॥ 26॥
ஈத்³ரு’ஶம் பா⁴ரதம் ப்ரோக்தம் நரநாராயணாத்மகம் ।
பா⁴ரதம் பரமம் புண்யம் பா⁴ரதம் தே³வஸம்மிதம் ।
பா⁴ரதம் ப⁴வநே யஸ்ய தஸ்ய ஹஸ்தக³தோ ஜய: ॥ 27॥
பா⁴ரதஸ்ய ஸமுத்³ரஸ்ய மேரோர்நாராயணஸ்ய ச ।
அப்ரமேயாணி சத்வாரி புண்யதோயகு³ஹாகு³ணா: ॥ 28॥
பா⁴ரதஸ்யாந்தரீக்ஷஸ்ய காலஸ்ய ச ஹரேரபி ।
அப்ரமேயாணிம் சத்வாரி பா⁴வ:ஸீமா க³தி: க்ரியா ॥ 29॥
பா⁴ரதஸ்ய ச க³ங்கா³யா ஶிவஸ்ய ச ஹரேரபி ।
அப்ரமேயாணி சத்வாரி நாமபுண்யார்த²ஶக்தய: ॥ 30॥
பா⁴ரதம் ஶ்ரூயதே ஸ்வர்கே³ பா⁴ரதம் ஶ்ரூயதே க்ஷிதௌ ।
பா⁴ரதம் ஶ்ரூயதே சைவ பாதாலே பரமாத³ரை: ॥ 31॥
பா⁴ரதே விவிதா⁴ அர்தா² பா⁴ரதே விவிதா⁴ கதா² ।
பா⁴ரதே ஷட்³த³ர்ஶநாநி பா⁴ரதே த⁴ர்மஸஞ்சயா: ॥ 32॥

ந பா⁴ரதமநாஶ்ரித்ய கதா² காசித் ப்ரவர்த்ததே ।
ஆஹாரமநபாஶ்ரித்ய ஶரீரஸ்யேவ தா⁴ரணம் ॥ 33॥
யத்³ராத்ரௌ குருதே பாபம் ப்³ராஹ்மணஸ்த்விந்த்³ரியைஶ்சரந் ।
மஹாபா⁴ரதமாக்²யாய பூர்வாம் ஸந்த்⁴யாம் விமுஞ்சதி ॥ 34॥
யத³ஹ்நா குருதே பாபம் ப்³ராஹ்மணஸ்த்விந்த்³ரியைஶ்சரந் ।
மஹாபா⁴ரதமாக்²யாய ஸந்த்⁴யாம் முஞ்சதி பஶ்சிமாம் ॥ 35॥
பூஜயேத்³தா⁴ரதம் கே³ஹே ஸ்தா²பயேத் பா⁴ரதம் கே³ஹே ।
த³த்³யாச்ச பா⁴ரதம் ஸத்³ப்⁴ய: படே²த³பி ॥ 36॥
ஸ ஏவ பரமஶ்ரீமாந் ஸார்த²கம் தஸ்ய ஜந்ம ச ।
வ்ரு’ஷோத்ஸர்க³ஶதஞ்சைவ க³யாஶ்ராத்³த⁴ஶதம் ததா² ॥ 37॥
ராஜஸூயாஶ்சமேதௌ⁴ ச யஜ்ஞோ விபுலத³க்ஷிணௌ ।
ஸத³க்ஷிணௌ பா⁴ரதஸ்ய ஶ்ரவணம் பாட² ஏவ ச ।
துல்யாந்யேதாநி கர்மாணி மித:² ப்ரதிநிதீ⁴ந்யபி ॥ 38॥
த³க்ஷிணா பா⁴ரதஸ்யாபி ஆத்மா ஸர்வஸ்வமேவ ச ।
ஸர்வஸ்வம் பா⁴ரதே த³த்³யாத் ஸர்வஸ்வம் பித்ரு’மாத்ரு’ஷு ॥ 39॥
ஸர்வஸ்வம் கு³ருவே த³த்³யாத் ஸர்வஸ்வம் யாசகே க்ரமாத் ।
இத்யேவம் தே ப²லம் ப்ரோக்தம் பா⁴ரதஸ்ய ஸமாஸத: ॥ 40॥
॥ இதி ப்³ரு’ஹத்³த⁴ர்மபுராணே த்ரிம்ஶத்தமோऽத்⁴யாயே வ்யாஸமஹர்ஷே
வால்மிகீத்³வாரா (மஹா)பா⁴ரததத்த்வோபதே³ஶ:ஸம்பூர்ண: ॥
॥ ப்³ரு’ஹத்³த⁴ர்மபுராணம் । பூர்வக²ண்ட:³ । அத்⁴யாய: 30। 1-40॥

